
Prahladakritam 1 Nrisimha Stotram

प्रह्लादकृतं  १ नृसिंहस्तोत्रम्

ॐ नमो भगवते नरसिंहाय नमस्तेजस्तेजसे
आविराविर्भव  वज्रनख वज्रदंष्ट्र कर्माशयान् 
रन्धय रन्धय तमो ग्रस ग्रस ॐ स्वाहा
अभयमभयमात्मनि भूयिष्ठा ॐ क्ष्रौम् ॥ ८॥
स्वस्त्यस्तु विश्वस्य खलः प्रसीदतां
ध्यायन्तु  भूतानि शिवं मिथो धिया ।
मनश्च भद्रं भजतादधोक्षजे
आवेश्यतां नो मतिरप्यहैतुकी  ॥ ९॥
मागारदारात्मजवित्तबन्धुषु
सङ्गो यदि स्याद्भगवत्प्रियेषु  नः ।
यः प्राणवृत्त्या परितुष्ट  आत्मवान्
सिद्ध्यत्यदूरान्न तथेन्द्रियप्रियः  ॥ १०॥
यत्सङ्गलब्धं निजवीर्यवैभवं 
तीर्थं मुहुः  संस्पृशतां हि मानसम् ।
हरत्यजोऽन्तःश्रुतिभिर्गतोऽङ्गजं 
को वै  न सेवेत   मुकुन्दविक्रमम्  ॥ ११॥
यस्यास्ति भक्तिर्भगवत्यकिञ्चना
सर्वैर्गुणैस्तत्र   समासते सुराः  ।
हरावभक्तस्य कुतो महद्गुणा
मनोरथेनासति  धावतो बहिः ॥ १२॥
हरिर्हि साक्षाद्भगवान् शरीरिणा-
मात्मा झषाणामिव तोयमीप्सितम् ।
हित्वा महांस्तं यदि सज्जते गृहे
तदा महत्त्वं वयसा दम्पतीनाम् ॥ १३॥

प्रह्लादकृतं  १ नृसिंहस्तोत्रम्

तस्माद्रजोरागविषादमन्यु-
मानस्पृहाभयदैन्याधिमूलम्  ।
हित्वा गृहं संसृतिचक्रवालं
नृसिंहपादं  भजताकुतोभयमिति ॥ १४॥
इति श्रीमद्भागवतमहापुराणे   पञ्चमस्कन्धेअष्टादशाध्यायान्तर्गतं

प्रह्लादकृतं  नृसिंहस्तोत्रं  समाप्तम् ।
भागवतपुराण  । अध्याय ५/१८/८-१४॥

